
Jama’ah Jum’ah Rahimakumullah

Mangga tansah kita kiyataken keimanan kita dhumateng Allah Ta'ala.
Kranten, iman ingkang kiyat menika badhe ndorong tiyang semakin
ajrih dhumateng Allah, sahingga semakin taat nglampahi perintahipun
Allah, lan nebihi awisanipun.

Jama’'ah Jum’ah Rahimakumullah

Wonten kalih cahaya ingkang dipun siapaken Allah Ta'ala kanggo
ummatipun Nabi Muhammad #£, supados terhindar saking kalih
pepeteng.

Wonten setunggalipun atsar dipun terangaken:

Sampun dhawuh Allah Ta'ala dhateng Nabi Musa ‘alaihisshalatu
wassalam: "Sak temene Ingsun paring marang Ummate Nabi

Muhammad cahaya loro, supaya ora ketatrapan pepeteng loro." Nabi

Musa matur: "Punapa kalih cahaya menika, Dhuh Gusti?" Allah
dhawuh: "Cahaya Ramadhan lan cahaya Al-Quran." Banjur Nabi Musa
matur: "Lajeng punapa ingkang kalih pepeteng menika, Dhuh Gusti?"
AllahTa'ala dhawuh: "Pepetenge kubur lan pepetenge kiamat kiamat."

Pramila saking punika, hadirin rahimakumullah, menawi kita
kepingin terhindar saking pepetenge alam kubur lan pepetenge dinten
kiamat, kita kedah ngisi wulan Ramadhan niki mawi ngibadah-
ngibadah terbaik kita. Kita lampahi shiyam kanthi sae, njagi syarat lan
rukunipun, sarta njagi adab-adab ipun, supados shiyam kita sah lan
pikantuk pahala.

Sak lajengipun, kita isi wonten wulan Ramadhan niki mawi sak kathah-
kathahipun mahos Al-Quran. Kranten selain dodos penerang kubur lan
dinten kiamat, shiyam lan Al-Quran ingkang dipun wahos ing ndalem
dalunipun Ramadhan badhe paring syafa‘at dhateng tiyang ingkang
nglampahi benjang wonten dinten kiamat. Kados ingkang
kadhawuhaken Rasulullah £

Poso lan Al-Quran bakal aweh syafa'at marang hamba ana dina
kiamat. Poso matur: "Dhuh Gusti, Kula sampun nyegah piyambak'e
saking dhahar lan minum ing ndalem siangipun, Al-Qur'an uga matur:
Kula sampun nyegah saking tilem wonten dalunipun, pramila, kita
nyuwun syafa'at kagem piyambak'e." Beliau (Nabi Muhammad)
dhawuh: "Mangka karone (poso lan Al-Quran) diparengake aweh
syafa‘at." (HR. Ahmad)

Makaten keistimewaan shiyam lan Al-Quran ing ndalem bulan
Ramadlan, mugi-mugi kita sedaya saget nglampahi kanthi sak sae-
saenipun.

